
ՆՈՏԱՐԻ ԿՈՂՄԻՑ ՄԱՏՈՒՑՎՈՂ ՎՃԱՐՈՎԻ ԾԱՌԱՅՈՒԹՅՈՒՆՆԵՐԻ 
ՍԱԿԱԳՆԵՐԸ ՀԱՍՏԱՏԵԼՈՒ ՄԱՍԻՆ


Համաձայն «Նոտարիատի մասին» Հայաստանի Հանրապետության օրենքի 15-րդ հոդվածի 4-րդ կետի՝ Հայաստանի Հանրապետության կառավարությունը որոշում է. 
1. Հաստատել նոտարի կողմից մատուցվող վճարովի ծառայությունների սակագները` համաձայն հավելվածի:
2. Սահմանել, որ՝
1) նոտարի կողմից կատարվող յուրաքանչյուր նոտարական գործողության համար վճարն իր մեջ ներառում է տվյալ նոտարական գործողության համար անհրաժեշտ բոլոր փաստաթղթերի ուսումնասիրումը, պարզաբանումը, այդ թվում՝ օրինակելի ձևերով փաստաթղթերի պատրաստումը և  տրամադրումը՝ բացառությամբ սույն որոշման հավելվածով հաստատված սակագների 7-րդ կետով նախատեսված նոտարական գործողությունների դեպքում իրավական փաստաթղթերի պատրաստման և տրամադրման.
2) սույն որոշման հավելվածով հաստատված սակագների 7-րդ կետով նախատեսված նոտարական գործողությունների դեպքում նոտարի կողմից իրավական փաստաթղթերի պատրաստման և տրամադրման համար կարող է լրացուցիչ գանձվել սույն որոշման հավելվածի 27-րդ կետով նախատեսված վճարը.
3) նոտարի կողմից իր գրասենյակից դուրս նոտարական գործողություններ կատարելու դեպքում կարող է գանձվել լրացուցիչ վճար` ոչ ավել, քան նվազագույն աշխատավարձի 10-ապատիկի չափով.
4) նոտարի կողմից վավերացված նոտարական փաստաթղթերում թույլ տրված գրավրիպակների, թվաբանական սխալների ուղղումը և արդյունքում նոր նոտարական փաստաթղթերի տրամադրումը համապատասխան նոտարի կողմից կատարվում է անվճար.
5) նոտարի կողմից վավերացված փաստաթղթի նոտարական վավերացմամբ յուրաքանչյուր կրկնօրինակի տրամադրման համար վճարվում է հիմնական փաստաթղթի  համար ծառայության վճարի մեկ քառորդը. 
6) նոտարի կողմից մատուցվող վճարովի ծառայությունների սակագները պետք է փակցված լինեն նոտարական գրասենյակում՝ նոտարական ծառայություններից օգտվողների համար տեսանելի տեղում: 
3. Ուժը կորցրած ճանաչել Հայաստանի Հանրապետության կառավարության 2002 ապրիլի 25-ի «Նոտարի կողմից մատուցվող վճարովի ծառայությունների սակագները հաստատելու մասին» N 919-Ն որոշումը:
4. Սույն որոշումն ուժի մեջ է մտնում պաշտոնական հրապարակման օրվանը հաջորդող տասներորդ օրվանից:






Հավելված
ՀՀ կառավարության _____________-ի թիվ ____ որոշման



ՆՈՏԱՐԻ ԿՈՂՄԻՑ ՄԱՏՈՒՑՎՈՂ ՎՃԱՐՈՎԻ 
ԾԱՌԱՅՈՒԹՅՈՒՆՆԵՐԻ ՍԱԿԱԳՆԵՐ



	Նոտարական գործողության տեսակը
	Նվազագույն աշխատավարձի նկատմամբ գործակիցը

	
	


					

1. Անշարժ գույքի յուրաքանչյուր միավորի օտարման (փոխանակման, առուվաճառքի, հանձնման և այլն) պայմանագրերը վավերացնելու համար`

1) գյուղատնտեսական նշանակության հողամասերի դեպքում		          0.5                         
2)  այլ անշարժ գույքի դեպքում								10-15	 
3) ավտոտնակի դեպքում									6-8	 
4) անշարժ գույքի նվիրատվություն կամ նվիրաբերություն
 (բացառությամբ գյուղատնտեսական նշանակության հողամասերի)`					
ա. առաջին հերթի ժառանգների համար  						5-7
բ. երկրորդ հերթի ժառանգների համար                                             		7-9
գ. այլ անձանց համար                                                                          		10-15

5) գյուղատնտեսական նշանակության հողամասերի					0.5                         
 նվիրատվություն կամ նվիրաբերություն

2. Շարժական գույքի օտարման (փոխանակման, առուվաճառքի, հանձնման և այլն) պայմանագրերը վավերացնելու համար`
		
1) ավտոտրանսպորտային միջոցների համար				       		  5-8
2) այլ շարժական գույքի համար						         		 2-5

3. Ռենտայի պայմանագրերը վավերացնելու համար                                    	  	 5-7

4. [bookmark: _Ref291866399]Անշարժ գույքի միավորման պայմանագրերը վավերացնելու համար՝ 			

1) գյուղատնտեսական նշանակության հողերի դեպքում				0.5-1
2) այլ անշարժ գույքի դեպքում 								10-12

5. [bookmark: _Ref291866403]Անշարժ գույքի բաժանման պայմանագրերը վավերացնելու  համար`	         

1) գյուղատնտեսական նշանակության հողերի դեպքում				0.5-1
2) այլ անշարժ գույքի դեպքում 								10-12

6. Անշարժ գույքի օգտագործման (վարձակալության, անհատույց
 օգտագործման և այլն) պայմանագրերը վավերացնելու համար`

1) գյուղատնտեսական նշանակության հողամասերի դեպքում			0.5-1
2) բնակելի տարածության դեպքում. 				
ա. եթե կողմերից մեկը ֆիզիկական անձ է					 	5-8
բ. եթե երկու կողմերը իրավաբանական անձիք են                                 		8-10

3) ոչ բնակելի նշանակության շենքի կամ շինության դեպքում.
ա. եթե կողմերից մեկը ֆիզիկական անձ է						10-12
բ. եթե երկու կողմերը իրավաբանական անձիք են                                 		12-15

7. Շարժական գույքի օգտագործման (վարձակալության, 
անհատույց օգտագործման և այլն) պայմանագրերը
 վավերացնելու համար									4-6

8. [bookmark: _Ref291866444]Ֆինանսական վարձակալության (լիզինգի) պայմանագրերը 
վավերացնելու համար 					         				8-10

9. [bookmark: _Ref291866555]Գրավի պայմանագրերի վավերացնելու համար՝				

1) գյուղատնտեսական նշանակության հողամասերի դեպքում	         		0.5-1
2) [bookmark: _Ref291866523]շարժական գույքի հիփոթեքի դեպքում 							6-9
3) [bookmark: _Ref291866530]անշարժ գույքի հիփոթեքի դեպքում					         		10-12
4) [bookmark: _Ref291866532]իրավունքների գրավի դեպքում								4-6
5) [bookmark: _Ref291866597]կոշտ գրավի դեպքում									8-10
6) [bookmark: _Ref291866600]շրջանառության մեջ գտնվող ապրանքների գրավի դեպքում			6-8
7) [bookmark: _Ref291866602]գրավի այլ տեսակների դեպքում								3-5
								
10.  Երաշխավորության պայմանագրերը վավերացնելու համար				5

11. Փոխառության պայմանագրերը վավերացնելու համար					4-6

12. Կառուցապատման իրավունքի պայմանագրերը վավերացնելու համար		8-10

13. [bookmark: _Ref291866635]Գույքի հավատարմագրային կառավարման
 պայմանագրերը վավերացնելու համար`
1) շարժական գույք										4-6	
2) անշարժ գույք										10-12

14. Նախնական պայմանագրերը վավերացնելու համար					7-9

15. [bookmark: _Ref291866647]Պայմանագրում փոփոխություն							
   և լրացումներ կատարելու,  պայմանագիրը լուծելու				
   մասին համաձայնագրեր պայմանագրերը վավերացնելու համար    	       	2-8
	

16. Վերարտադրողականության օժանդակ տեխնոլոգիաներից
 օգտվելու իրավունք ունեցող անձանց և փոխնակ մոր կամ 				20-22	
հայտնի դոնորի միջև պայմանագրերը վավերացնելու համար

17. [bookmark: _Ref291866683] Խառը պայմանագրերի վավերացման համար          					10-15
	
18. [bookmark: _Ref291866689]Այլ գործարքների վավերացման համար							6-10

19. Ժառանգության իրավունքի վկայագիր տալու համար`                                    

1) առաջին հերթի ժառանգների համար`                                                     
ա. ժառանգական զանգվածում 1-2 միավոր գույքի դեպքում				3-5
բ. ժառանգական զանգվածում 3-7 միավոր գույքի դեպքում				5-8
գ. ժառանգական զանգվածում 8-ից ավել միավոր գույքի դեպքում			8-15

2)  երկրորդ հերթի ժառանգների համար`
ա. ժառանգական զանգվածում 1-3 միավոր գույքի դեպքում				5-8
բ. ժառանգական զանգվածում 3-7 միավոր գույքի դեպքում				8-10
գ. ժառանգական զանգվածում 8-ից ավել միավոր գույքի դեպքում			10-15                                      

3)  այլ անձանց համար                                                                              	10-15
                                      
20. Լիազորագրեր վավերացնելու համար`

1) անշարժ գույքի տիրապետման, օգտագործման և 
տնօրինման իրավունքի լիազորագրեր							1-5
2) շարժական գույքի տիրապետման, օգտագործման 
և տնօրինման (բացառությամբ ավտոտրանսպորտային 
միջոցների տնօրինման) իրավունքի լիազորագրեր			      		0.5-1.5
3) ավտոտրանսպորտային միջոցների տիրապետման, օգտագործման,
տնօրինման իրավունքի լիազորագրեր							2-3
4) գույքային իրավունքների կառավարման 
լիազորագրեր										1-3
5) այլ լիազորագրեր		           							0.5-2

21. [bookmark: _Ref291866738]Ժառանգական գույքի պահպանմանն ուղղված 
միջոցառումների իրականացման համար							10-30

22. [bookmark: _Ref291866783]Փաստաթղթերի թարգմանության յուրաքանչյուր էջի

ՀԻՄՆԱՎՈՐՈՒՄ
«ՆՈՏԱՐԻ ԿՈՂՄԻՑ ՄԱՏՈՒՑՎՈՂ ՎՃԱՐՈՎԻ ԾԱՌԱՅՈՒԹՅՈՒՆՆԵՐԻ 
ՍԱԿԱԳՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Ընթացիկ իրավիճակը և առկա խնդիրները.

Ներկայումս նոտարի կողմից մատուցվող վճարովի ծառայությունների սակագների հետ կապված հարաբերությունները կարգավորվում են Հայաստանի Հանրապետության կառավարության կողմից 2002 թվականի ապրիլի 25-ին ընդունված «Նոտարի կողմից մատուցվող վճարովի ծառայությունների սակագները հաստատելու մասին» թիվ 919-Ն որոշմամբ: Հիշյալ որոշմամբ սահմանված վճարովի ծառայությունները շատ ընդհանրական են ձևակերպված, ինչը բացառում է կոնկրետ ծառայության համար որոշակի հստակ գումար գանձելու հնարավորությունը: Անհրաժեշտություն է առաջացել մանրամասն և ամբողջական սահմանել այն բոլոր ծառայությունները, որոնց համար կարող են գանձվել համապատասխան վճարներ, կոնկրետ սահմանել, օրինակ, անշարժ գույքի, ավտոտրանսպորտային միջոցների և այլ շարժական գույքի օտարման, անշարժ գույքի օգտագործման (վարձակալության, անհատույց օգտագործման և այլն, բացառությամբ ռենտայի պայմանագրերը վավերացնելու համար), գրավի և մի շարք այլ պայմանագրերի վավերացման և ծառայությունների կատարման համար գանձվող վճարների չափերը: Գործող որոշման մեջ օգտագործվում է «առանձնապես բարդ գործարք» հասկացությունը, որն ըստ էության նոտարին հնարավորություն է ընձեռում ցանկացած գործարք իր հայեցողությամբ դիտել որպես առանձնապես բարդ և համապատասխանաբար առավել շատ գումարներ գանձել դրանց վավերացման համար: Մասնավորապես` սահմանվում է «առանձնապես բարդ գործարքների» համար ծառայության վճար` նվազագույն աշխատավարձի 5-20-ապատիկի չափով:
Բացի այդ, ներկայումս հստակ չէ այն լրացուցիչ վճարի չափը, որը նոտարը կարող է գանձել քաղաքացուց արտագնա նոտարական գործողություններ կատարելու դիմաց:

Առաջարկվող լուծումները.

Նախագծով նախատեսվում է ուժը կորցրած ճանաչել Հայաստանի Հանրապետության կառավարության 2002 թվականի ապրիլի 25-ի թիվ 919-Ն որոշումը և ընդունել նոր որոշում, որով հստակ և մանրամասն կարգավորման կենթարկվեն նշված հարաբերությունները և հնարավորինս սպառիչ կթվարկվեն նոտարների կողմից մատուցվող վճարովի ծառայությունների սակագները: Մասնավորապես` նախագծով վերացվում է «առանձնապես բարդ գործարքներ» հասկացությունը, որի համար նախատեսված էր ծառայության վճար նվազագույն աշխատավարձի 5-20-ապատիկի չափով, սահմանվում է, որ նոտարի կողմից կատարվող յուրաքանչյուր նոտարական գործողության համար վճարն իր մեջ ներառում է ոչ միայն բոլոր փաստաթղթերի ուսումնասիրումը, պարզաբանումը, այլ օրինակելի ձևերի տրամադրումը:
Նախագծով հստակեցվել է այն լրացուցիչ վճարի չափը, որը նոտարը կարող է գանձել քաղաքացուց արտագնա նոտարական գործողություններ կատարելու դիմաց, նոտարական գործողությունների դիմաց վճարների չափերն առանձին դեպքերում մոտեցվել են նոտարական առանձին գործողությունների բարդությամբ պայմանավորված  գործնականում կիրառվող չափերին կամ դրանցից որոշակիորեն պակաս չափի՝ լիարժեքորեն բացառելու համար որևէ այլ կողմնակի եկամուտի ստացումը նոտարի կողմից: Միաժամանակ նախագծով սահմանվել է, որ նոտարի կողմից վավերացված նոտարական փաստաթղթերում թույլ տրված գրավրիպակների, թվաբանական սխալների ուղղումը և արդյունքում նոր նոտարական փաստաթղթերի տրամադրումը համապատասխան նոտարի կողմից կատարվում է անվճար, հստակեցվել է նոտարի կողմից վավերացված փաստաթղթի նոտարական վավերացմամբ յուրաքանչյուր կրկնօրինակի տրամադրման համար գանձվող վճարի չափը: Սահմանվել է, որ նոտարը սահմանում և նոտարական գրասենյակում փակցնում է նոտարական գործողությունների համար իր ծառայության վճարի կոնկրետ չափը, իսկ նոտարական տարբեր գործողությունների համար ծառայությունների վճարների սահմանումները համապատասխանեցվել են «Պետական տուրքի մասին» ՀՀ օրենքի սահմանումներին:

Ակնկալվող արդյունք.

		Նախագծի ընդունման արդյունքում ակնկալվում է հստակեցնել նոտարների կողմից մատուցվող վճարովի ծառայությունների սակագները, որի միջոցով նոտարին դիմած անձանց համար կապահովվի առավել բարենպաստ պայմաններ` սահմանափակելով նոտարների կողմից իրենց հայեցողությամբ որոշակի կոնկրետ ծառայությունները` որպես առանձնապես բարդ համարելու և նշված ծառայությունների համար առավել բարձր սակագներ սահմանելու հնարավորությունները: Մասնավորապես, նախատեսվում է գործող սակագները առավել մոտեցնել այդ ծառայությունների մատուցման ներկայիս շուկայական արժեքին` հաշվի առնելով ինչպես տվյալ նոտարական գործողության բարդությունը, այնպես էլ նոտարի պատասխանատվության ռիսկի աստիճանը: 
		Նախագծով «առանձնապես բարդ գործարքների» համար սահմանված առանձին սակագները վերացնելով` հնարավորություն կստեղվի  խուսափել նոտարի կողմից ցանկացած գործարք «առանձապես բարդ գործարքների» շարքին դասելու և բավական մեծ սակագներով ծառայություններ մատուցելու հնարավորությունից: 
Միաժամանակ նոտարական գրասենյակում նոտարական գործողությունների համար գանձվող ծառայության վճարի կոնկրետ չափը փակցնելու արդյունքում կհստակեցվի վճարվելիք գումարի չափը` նոտարին դիմած անձանց համար ապահովելով առավել բարենպաստ պայմաններ: 


ՏԵՂԵԿԱՆՔ
«ՆՈՏԱՐԻ ԿՈՂՄԻՑ ՄԱՏՈՒՑՎՈՂ ՎՃԱՐՈՎԻ ԾԱՌԱՅՈՒԹՅՈՒՆՆԵՐԻ ՍԱԿԱԳՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Նոտարների կողմից մատուցվող վճարովի ծառայությունների սակագները հաստատելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ
«ՆՈՏԱՐԻ ԿՈՂՄԻՑ ՄԱՏՈՒՑՎՈՂ ՎՃԱՐՈՎԻ ԾԱՌԱՅՈՒԹՅՈՒՆՆԵՐԻ ՍԱԿԱԳՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Նոտարների կողմից մատուցվող վճարովի ծառայությունների սակագները հաստատելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում։


